
Description automatically generated]Scoil Phádraig,Dobhar, Doirí Beaga, Leitir  Ceanainn, 
Co. Dhún na nGall
Fón: 074 9531787
Ríomhphoist: dobharns@gmail.com

13ú Bealtaine

An Chéad Chomaoineach
Comhghairdeas mór le rang a dó a rinne a gCéad Chomaoineach i dTeach Pobail Phádraig i Mín Uí Bhaoill Dé Domhnaigh. Ócáid ghalánta a bhí ann agus bhí na páistí cosúil le réaltaí ina gcuid éadaí. Léigh siad go hiontach maith agus chan siad go binn le cuidiú ó chór na scoile.  Buíochas mór le hIonad Naomh Pádraig a chuir bia agus deoch ar fáil ina dhiaidh sin. 
Ceachtanna snámha Rang 1 agus 2
Thosaigh Rang a hAon agus Rang a Dó a gceachtanna snámha coicís ó shin. Beidh an chéad cheacht eile acu Dé Máirt, an 19ú Bealtaine.
Tá costas de €42 san iomlán don seisiún 6 seachtaine. Más mian le do pháiste dul ag snámh tabhair isteach an t-airgead roimh an Luan 25ú Bealtaine. 

Seo na sonraí bainc más maith libh an t-airgead a aistriú go cuntas na scoile.

    IBAN:IE75AIBK93733927610083
       BIC: AIBKIE2D



Meitheal na Mara/The Sea Collective
Bhí Meitheal na Mara istigh le rang a trí go rang a sé an tseachtain seo caite agus rinne siad ceardlann leo faoi na tránna áitiúla. Is é an chéad chuid eile den tionscadal seo ná cuairt ar Trá an Ghlasaigh Dé Luain, an 18ú Bealtaine. Beidh rang a trí agus rang a ceathair ar an trá ó 11:30 go dtí 1i.n. agus beidh rang a cúig agus rang a sé ann ó 1 go dtí 2:30 i.n.
Bhain na páistí an-sult as an gcuairt scoile agus tá siad ag súil go mór leis an gceardlann ar an trá ar an Luan.
Grúpa Múinteoirí ó North Carolina
Tá grúpa múinteoirí mac léinn ag teacht go Ionad Naomh Pádraig an tseachtain seo chugainn ó North Carolina agus beidh siad linn sa scoil do ghníomhaíochtaí éagsúla ón Mháirt go dtí an Déardaoin seo chugainn.
Turais Scoile
Tá costas iomlán na dturas scoile againn anois do thuismitheoirí. Táimid chun €300 ón scéim Re-Turn a úsáid chun cuid de chostas an dá thuras a chlúdach do thuismitheoirí. Buíochas mór arís le gach duine a chuir buidéil chuig an scoil lena n-athchúrsáil i mbliana.
Beidh Naíonáin go Rang a dó ag dul go Tropical World i Leitir Ceanainn Dé hAoine, an 29ú Bealtaine. Beidh costas €15 ar an turas seo. An bhféadfá an t-airgead a bheith isteach roimh lá an turais, le do thoil. Beidh an bus ag fágáil thart ar 9:30 agus ba chóir go mbeidh sé ar ais idir 2 agus 3 an lá sin.
Beidh Rang a Trí go Rang a Sé ag dul go hOileán Árann Mhór Dé Máirt, an 2ú Meitheamh. Is é €37 an costas iomlán in aghaidh an pháiste don turas seo. Clúdaíonn seo na gníomhaíochtaí uisce agus talamh ar an oileán, bia te agus deoch, an bád agus an bus.
Scoil druidte
Beidh an scoil druidte Dé Céadaoin an 27ú lá de Bhealtaine do cheardlann múinteoirí atá bunaithe ar an gcuraclam athbhreithnithe.

